
                                                  

 

 

 

 

                      REPUBLIKA E SHQIPËRISË 

                                                       AVOKATI I POPULLIT 

Seksioni i Administratës 
Adresa: Bulevardi: “Zhan D’Ark” Nr.2                                                                                              Tel/Fax:+355 4 2380 300/315 

             Tiranë, Shqipëri                                                                                                        E-mail: ap@avokatipopullit.gov.al 

                                                                                                                  www.avokatipopullit.gov.al 

 

 

Nr.                          Prot. Tiranë__.__.2018 

Nr. Dok. 201701531/5  

 

Lënda: Rekomandim lidhur me rishqyrtimin e dosjes së kompesimit të energjisë 

elektrike për shtresat në nevojë të shtetasit Taip Alushi banues në Njësinë 

Administrative nr.1 Shkozë, Tiranë. 

 

Drejtuar:  Znj.Trëndelina JAKU 

Administratori Njësia Bashkiake nr.1 

          T I R A N Ë 

 

Pranë Institucionit të Avokatit të Popullit ka paraqitur ankesë shtetasi Taip Alushi, i cili 

ankohet ndaj Njësisë Administrative nr.1 Shozë/Tiranë, lidhur kompensimin e energjisë 

elektrike. 

Konkretisht, ankuesi pretendon se, është kryefamiljar i papunë sëbashku me 

bashkëshorten gjithashtu të papunë dhe të sëmurë. Z.Alushi trajtohet me ndihmë 

ekonomike prej 3000 lekësh dhe prej një viti e gjysëm ka aplikuar për të përfituar 

kompensim të energjisë elektrike, por ky kompensim i është dhënë akoma nga Njësia 

Administrative Shkozë, duke e zvarritur, ndërkohë që konpesimin e ujit e ka përfituar.  

z. Taip Alushi, ka adresuar shqetësimin e tij në Institucionin e Avokatit të Popullit, me 

qëllim ndërmjetësimin pranë jush për trajtimin dhe zgjidhjen e problemit. 

Për shqyrtimin e kësaj çështje, kemi kërkuar shpjegime pranë znj.Trëndelina Jaku, 

Administratore e Njësisë Bashkiake nr 1, Tiranë, ku ndër të tjera në përgjgie të shkresës 

sonë, na infomoni se: 

 

“ ... z.Taip Alushi nuk ka paraqitur dokumentacionin e kërkuar brenda afateve të 

kërkuara për të përfituar kompesimin e energjisë elektrike për shtresat në nevojë ... ” 

 

Udhëzimi i Këshillit të Ministrave nr.1 datë 2.2.2015,  “Mbi zbatimin e vendimit  nr.8 datë 

14.01.2015 të Këshillit të Ministrave për mbrojtjen e shtresave në nevojë, nga heqja e 

fashës deri në 300 KwH për faturimin e çmimit të energjisë elektrike në pikën I ka 

përcaktuar se: Familjet, të cilat trajtohen me ndihmë ekonomike janë përfituese të këtij 

vendimi. 

Vendimi për mbrojtjen e shtresave në nevojë, për efekt të heqjes së fashës së konsumit të 

energjisë elektrike deri në 300 kwh në muaj parashikon kompensimin e diferencës së 

çmimit të energjisë elektrike, për efekt të heqjes së fashës së konsumit deri në 300 Kwh 

në muaj, për familjet që trajtohen me ndihmë ekonomike, si dhe familjet që kanë në 

përbërje anëtarë me aftësi të kufizuar, të lindur ose të bërë të tillë, të cilët deklarohen të 

paaftë për punë me vendim të KMCAP-it, sipas pikës 3, të nenit 7, të ligjit nr. 9355, datë 

10.3.2005, “Për ndihmën dhe shërbimet shoqërore”, të ndryshuar, kur personi me aftësi të 

kufizuar është kryefamiljar dhe nuk ka anëtarë të familjes të punësuar ose të vetëpunësuar. 

Sa më lart, edhe pse nga dokumentacioni rezulton se shtetasi Taip Alushi  nuk nuk ka 

paraqitur dokumentacionin e kërkuar brenda afateve të kërkuara për të përfituar 

kompesimin e energjisë elektrike për shtresat në nevojë sipas pikës 4 të Udhëzimit ku 

thuhet :  

 

4.Kompensimi i diferencës së çmimit të energjisë elektrike për shkak të heqjes së fashës 

së konsumit deri në 300 KwH, fillon nga data 1.2.2015 dhe i përgjigjet energjisë elektrike 

të shpenzuar nga data 1.1.2015. Me qëllim që gjenerimi dhe pagesa e kompensimeve në 

favor të përfituesve të kryhet pa krijuar shqetësime, fillimisht nga ISSH-ja, si dokumente  

që përcaktojnë të drejtën e përfitimit janë të vlefshme ato dokumente të cilat shërbejnë për 

dhënien e kompensimit sipas vendimit të Këshillit të Ministrave nr. 565, datë 9.8.2006 

“Për mbrojtjen e shtresave në nevojë, nga rritja e çmimit të energjisë elektrike”. 

Rideklarimi për efekt të përfitimit të kompensimit sipas VKM nr. 8/2015 dhe vlerësimi  

i kushteve për vazhdimin e kompensimit do të bëhet brenda tre muajve nga fillimi i 

pagesave, duke bërë edhe sistemimin e efekteve financiare në rast të përfitimeve të 

padrejta. Përfituesit e rinj kualifikohen për përfitim vetëm pas deklarimit dhe dorëzimit të 

dokumenteve të përcaktuara në pikën 1 të këtij kreu. Në këto raste, e drejta e përfitimit të 

kompensimit fillon nga data 1.2.2015, por me kushtin që deklarimi të jetë bërë brenda 

datës 27.4.2015. Në raste të tjera e drejta e kompensimit do të fillojë nga muaji që bëhet 

deklarimi dhe dorëzohen dokumentet.  

 

Në mbështetje të pikës 3, të nenit 63 të Kushtetutës së Republikës së Shqipërisë ku thuhet 

se: "Avokati i Popullit ka të drejtë të bëjë rekomandime dhe të propozojë masa kur vëren 

shkelje të të drejtave dhe lirive të njeriut nga administrata publike", si dhe në bazë të nenit 

21/b të Ligjit Nr.8454 datë 04.02.1999 "Për Avokatin e Popullit", i ndryshuar,  ku thuhet 

se : "Paraqet rekomandime për vënien në vend të së drejtës së shkelur tek organi 

administrativ, që, sipas tij ka shkaktuar shkelje të të drejtave dhe lirive", 

 

 

      R E K O M A N D O J M Ë: 

 

Verifikimin dhe rishqyrtimin e dosjes së kompesimit të energjisë elektrike për 

shtresat në nevojë të shtetasit Taip Alushi. 

 

Në përputhje me nenin 22 të Ligjit "Për Avokatin e Popullit",  ku thuhet shprehimisht se: 

"Organet të cilave Avokati i Popullit u ka drejtuar një rekomandim, duhet ta shqyrtojnë 

rekomandimin dhe të kthejnë përgjigje brenda 30 ditësh nga data e dërgimit të 

rekomandimit", 

 

Lutemi ta shqyrtoni dhe të na vini në dijeni për qëndrimin tuaj ndaj këtij rekomandimi. 

 

Duke shpresuar në bashkëpunimin e mirëkuptimin tuaj, 

                 

 

K O M I S I O N E R I  

       

          Arben SHKËMBI 

 

 

 
Konc.  O.Brati 

13.02.2018 

 

 


